
ᑕᕝᕙᓂ ᐊᒡᒍᕐᓯᒪᓂᐊᓂ ᓴᖅᑭᔭᖅᑎᑦᓯᔪᑦ ᐋᖅᑭᒋᐊᖅᑕᐅᓯᒪᓕᖅᑐᓂᒃ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑐᓂ,
ᐊᖏᖅᑕᐅᓚᐅᖅᑎᓪᓗᒍ ᑭᓯᐊᓂ ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒃᓴᒧᑦ ᑐᒃᓯᕋᐅᑕᐅᓚᐅᖅᑐᖅ.

ᖃᐅᔨᒪᓂᐊᖅᐳᓯ:

ᐊᕐᕌᒍᑕᒫᑦ ᐊᑐᓂ, ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᖏᕐᓯᖃᑦᑕᖅᐳᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑐᒃᓴᓂᒃ ᑎᑎᕋᕐᓯᒪᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ. ᑖᒃᑯᐊ
ᐊᑭᑐᔪᖅᑐᕈᑎᒃᓴᑦ ᐊᑐᖅᑕᐅᔭᕆᐊᖃᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᓇᓗᓇᐃᖅᑕᐅᖃᑦᑕᖅᑐᑦ ᐱᓕᕆᐊᒃᓴᑎᒍᑦ ᐊᑐᓂ.

ᐃᓗᐊᓂ ᓇᓕᐊᖕᓂᑐᐃᓐᓇᖅ ᐊᕐᕌᒎᑉ ᐃᓗᐊᓂ, ᐅᓄᕐᓯᒋᐊᖅᑎᑦᑎᑐᐃᓐᓇᕆᐊᖃᖅᐸᖕᒪᑕ ᐱᓕᕆᕝᕕᐅᔪᑦ ᐊᑭᓕᐅᑎᒋᔭᕆᐊᖃᖅᑕᖏᓐᓄᑦ ᐊᖏᖅᑕᐅᓯᒪᔪᖁᑎᖏᑦ
(ᑮᓇᐅᔭᖅᑐᕈᑎᒃᓴᖏᓐᓄᑦ ᐅᓄᕐᓂᕆᔭᖏᓐᓂᒃ). ᑕᐃᒪᐃᑦᑐᓕᕆᕙᒃᐳᑦ ᐊᖅᑯᑎᒋᓪᓗᒍ ᐃᓚᒋᐊᕈᑎᖏᓐᓂᒃ ᑮᓇᐅᔭᖅᑐᕈᑎᒃᓴᑦ. ᑖᒃᑯᐊᓗ ᑐᓐᓂᖅᑯᑎᒋᔭᐅᕙᒃᑐᑦ
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐊᖏᖅᑕᐅᓇᓱᐊᕐᖢᑎᒃ, ᑲᑎᒪᕐᔪᐊᕐᓂᖃᖅᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ.

ᓇᓗᓇᐃᔭᐃᔾᔪᑎᑦ 2006- 07 ᐃᓚᒋᐊᕈᑎᖏᓐᓄᑦ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᑦ

2006-07-ᒥ ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑐᑦ ᐃᓚᖃᕐᖢᑎᒃ ᑭᖑᓂᑦᑎᓐᓂ ᐃᓚᒋᕈᑎᒃᓴᓄᑦ ᐊᖏᖅᑕᐅᓚᐅᕐᓯᒪᔪᓄᑦ ᐊᒻᒪ
ᐊᖏᖅᑕᐅᓚᐅᕐᓯᒪᔪᓄᑦ ᐱᓕᕆᕕᐅᖃᑎᒌᓄᑦ ᓄᒃᑎᖅᑕᐅᓚᐅᖅᑐᓄᑦ.

ᐃᓛᓐᓂᒃᑯᑦ, ᑕᐃᒪᐃᑦᑐᑦ ᓄᒃᑎᖅᑕᐅᔪᑦ ᐅᕝᕙᓘᓐᓃᑦ ᐊᓯᐊᓄᑦ ᑐᓂᔭᐅᔪᑦ ᑮᓇᐅᔭᖅᑐᕈᑎᒃᓴᑦ, ᐱᓕᕆᕕᐅᔪᑦ ᑮᓇᐅᔭᖅᑖᕆᔭᖏᑦ ᒥᒡᖠᒋᐊᖃᑦᑕᖅᐳᑦ. ᑕᐃᒪᓐᓇ
ᓴᖅᑭᔮᖅᑎᑕᐅᒧᑦ ᑎᑎᕋᕐᓯᒪᔪᑦ ᓇᓗᓇᐃᕐᓯᔾᔪᑎᖏᓐᓂᒃ.

ᓄᓇᕗᑦ ᒐᕙᒪᒃᑯᖏᑦ
2006-07 ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᑦ (ᐊᑭᑐᔪᓄᑦ) ᓈᓴᐅᑖ 2

ᑖᒃᑯᐊ ᐃᓚᒋᐊᕈᑎᑦ ᑮᓇᐅᔭᖅᑐᕈᑎᒃᓴᓄᑦ ᑎᑎᕋᕐᓯᒪᔪᑦ ᑐᓂᔭᐅᖃᑦᑕᖅᐳᑦ ᐃᒪᓐᓇ ᐋᖅᑭᒡᓱᕐᓯᒪᓪᓗᑎᒃ:

ᑖᓐᓇ ᐊᒡᒍᕐᓯᒪᓂᐊ ᐱᖃᓯᐅᔾᔨᓯᒪᕗᖅ ᐃᓘᓐᓇᖏᓐᓂᒃ ᖄᒃᑲᓐᓂᐊᒍᑦ ᑮᓇᐅᔭᖅᑖᖑᔪᒪᓪᓗᑎᒃ ᑐᒃᓯᕋᐅᑕᐅᓚᐅᖅᑐᓂᒃ
ᐊᖏᖅᑕᐅᓯᒪᔪᓂᒃ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᐊᕕᕐᓇᖅᑐᒃᑯᑦ ᐊᑐᖅᑕᐅᒋᐊᑐᖏᒃᑲᓗᐊᖅᑎᓪᓗᒋᑦ ᑭᓯᐊᓂ
ᐊᑐᕆᐊᖃᕐᓱᒋᔭᐅᒻᒪᕆᒡᖢᑎᒃ ᐊᐅᓚᔾᔪᑎᖏᓐᓄᑦ ᐱᓕᕆᕕᐅᑉ. ᐱᓕᕆᕕᐅᔪᖅ ᑮᓇᐅᔭᓂᒃ ᑎᒍᓯᔪᓐᓇᕐᓯᖃᑦᑕᖅᑐᑦ ᑭᓯᐊᓂ
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᖏᖅᑕᐅᓚᐅᖅᑎᓪᓗᒋᑦ ᐃᓚᒋᐊᕈᑎᒃᓴᑦ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᑦ.

ᑖᓐᓇ ᐊᒡᒍᕐᓯᒪᓂᐊ ᓇᓗᓇᐃᕐᓯᔪᖅ ᑮᓇᐅᔭᖅᑖᕐᖓᕆᓚᐅᖅᑕᖓᑕ ᐊᑭᒋᓚᐅᖅᑕᖓᓂᒃ ᐊᖏᕈᑕᐅᓚᐅᕐᓯᒪᔪᖅ ᒪᓕᒐᓕᐅᖅᑎᑦ
ᑲᑎᒪᔨᖏᓐᓄᑦ, ᐱᖃᓯᐅᑎᓪᓗᒍ ᐃᓚᒋᐊᕈᑎ/ᒥᒡᖠᒋᐊᕈᑎᓪᓘᓐᓃᑦ ᐱᖃᓯᐅᔾᔭᐅᓯᒪᔪᑦ ᐊᖏᖅᑕᐅᓯᒪᔪᓂ ᐱᓕᕆᕕᐅᖃᑎᒌᓄᑦ
ᓄᒃᑎᖅᑕᐅᔪᓐᓇᕐᓂᕋᖅᑕᐅᓪᓗᓂ.

ᐱᑐᐃᓐᓇᐅᖏᑦᑐᒃᑯᑦ ᐱᔪᓐᓇᐅᑎᑦ

ᐃᓛᓐᓂᒃᑯᑦ, ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔭᓕᐅᖅᐸᖕᒪᑕ ᐱᑐᐃᓐᓇᐅᖏᑦᑐᒃᑯᑦ ᐱᔪᓐᓇᐅᑎᒥᒃ ᐊᑐᕈᒪᓪᓗᑎᒃ ᑲᒥᓴᓇᒧᑦ
ᓯᕗᕐᖓᒍᑦ ᐊᑭᓕᕐᓯᔾᔪᑕᐅᓗᓂ ᐱᔪᓐᓇᐅᑎᐅᓂᐊᖅᑐᒥᒃ, ᐱᓕᕆᕝᕕᐅᔪᖅ ᐃᕐᖐᓐᓇᖅ ᑭᐅᑲᐅᑎᒋᔪᓐᓇᖁᓪᓗᒍ ᓄᑖᒧᑦ ᐅᕝᕙᓘᓐᓃᑦ
ᓂᕆᐅᒋᔭᐅᓯᒪᖏᑦᑐᒧᑦ ᐊᖑᒻᒪᑎᑐᐊᖅᐸᑦ ᒪᓕᒐᖏᓐᓂᒃ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓐᓂᒃ. ᑖᒃᑯᐊ ᒪᓕᒐᖏᑦ
ᐊᑐᖅᑕᐅᖃᑦᑕᖅᑐᑦ ᑐᐊᕕᕐᓇᖅᑐᒃᑯᑦ ᐊᑭᓕᕐᓯᔭᕆᐊᖃᖅᑎᓪᓗᒋᑦ, ᑕᖅᑲᒃᑯᓄᖓ ᐊᑲᐅᓛᖑᓂᐊᖅᑎᓪᓗᒍ ᐊᒻᒪ ᐱᓕᕆᕝᕕᐅᔪᖅ
ᑮᓇᐅᔭᓂᒃ ᐊᑭᓕᐅᑎᒃᓴᓂᒃ ᐊᒥᒐᕐᓯᑎᓪᓗᒍ. ᑕᐃᒪᓕ ᐊᖏᖅᑕᐅᔭᕌᖓᑦ ᐱᑐᐃᓐᓇᐅᖏᑦᑐᒃᑯᑦ ᐱᔪᓐᓇᐅᑎᒃᓴᖅ, ᐱᓕᕆᕕᐅᔪᖅ
ᐃᕐᖐᓐᓇᖅ ᑎᒍᓯᔪᓐᓇᕐᓯᕙᒃᐳᑦ ᑮᓇᐅᔭᓂᒃ.


